
РАҚАМЛИ ИҚТИСОДИЁТ ВА АХБОРОТ ТЕХНОЛОГИЯЛАРИ 

DIGITAL ECONOMY AND INFORMATION TECHNOLOGY 
ЦИФРОВАЯ ЭКОНОМИКА И ИНФОРМАЦИОННЫЕ ТЕХНОЛОГИИ

ЭЛЕКТРОН  ИЛМИЙ  ЖУРНАЛ

Мазкур электрон илмий журнал Ўзбекистон Республикаси Вазирлар 
Маҳкамасининг 2019 йил 19 декабрдаги “Оммавий ахборот ва коммуникациялар 
соҳасида давлат хизматлари кўрсатишнинг айрим маъмурий регламентларини тас-
диқлаш тўғрисида”ги 1017-сонли қарорида белгиланган вазифалардан келиб чиқиб, 
Тошкент давлат иқтисодиёт университети томонидан 2021 йил март ойида таъсис 
этилган ҳамда халқаро интернет тармоғига жойлаштирилган.

This electronic scientific journal was established by the Tashkent State University of 
Economics in March 2021, based on the tasks defined in the decision of the Cabinet of 
Ministers of the Republic of Uzbekistan dated December 19, 2019 No. 1017 «On approval 
of some administrative regulations for the provision of public services in the field of public 
information and communications» рosted on the internet.

Нашр қилинаётган “Рақамли иқтисодиёт ва ахборот технологиялари” электрон, 
илмий журнали Ўзбекистон Республикаси Вазирлар Маҳкамаси ҳузуридаги Олий 
аттестация комиссиясининг 2023 йил 31 январдаги 332/6-сон қарори билан Иқти-
содиёт фанлари бўйича “Фан доктори” илмий даражасига талабгорларнинг диссер-
тация ишлари, илмий натижалари юзасидан илмий мақолалар эълон қилиниши ло-
зим бўлган Республика илмий журналлари рўйхатига киритилган.

The electronic scientific journal “Digital economy and information technologies” 
published by the decision of the Higher Attestation Commission under the Cabinet of 
Ministers of the Republic of Uzbekistan dated January 31, 2023 No. 332/6 announces 
scientific articles on the scientific results of dissertations of candidates for the degree 
of Doctor of Science in «Economic Sciences» included in the list of republican scientific 
journals that should be published.

Журналнинг интернет ахборот тармоғидаги манзили: 

https://dgeconomy.tsue.uz/jurnal 

The address of the journal on the internet: 

https://dgeconomy.tsue.uz/jurnal

ЛОГИСТИКА СОҲАСИДА БЛОКЧЕЙН ТЕХНОЛОГИЯЛАРИНИ ҚЎЛЛАШ 
САМАРАДОРЛИГИ 

Юлдашев Абдухаким Абдукаримович 
ТДИУ Бизнес бошқаруви ва логистика кафедраси доценти в.б., PhD

Аннотация. Ушбу мақолада рақамли технологияларни логистика соҳасида 
кўллашни самарадорлиги ёритиб берилган. Бугунги кунда таъминот занжирини 
бошқаришда блокчейн технологиясини қўллаш орқали товарларини ўз вақтида 
етказиб бериш, расмийлаштириш учун сарфланадиган вақт ва харажатларни 
камайтириш орқали тайёр махсулот тан нархини арзонлашиши, рақамли 
иқтисодиёт шароитида логистика тизимини рақамли интеграциясини амалга 
оширишни афзалликлари ўрганиб чиқилган таҳлил қилинган.

Калит сўзлар. рақамли иқтисодиёт, рақамли логистика, блокчейн 
технологиялари, таъминот жанжирини бошқариш.

Кириш:

Мамлакатимизда рақамли иқтисодиётни фаол ривожлантириш, барча тар-
моқлар ва соҳаларда, энг аввало, давлат бошқаруви, таълим, соғлиқни сақлаш ва 
қишлоқ хўжалигида замонавий ахборот-коммуникация технологияларини кенг 
жорий этиш бўйича комплекс чора-тадбирлар амалга оширилмоқда.

Хусусан, электрон ҳукумат тизимини такомиллаштириш, дастурий маҳсулотлар 
ва ахборот технологияларининг маҳаллий бозорини янада ривожлантириш, 
республиканинг барча ҳудудларида IT-паркларни ташкил этиш, шунингдек, соҳани 
малакали кадрлар билан таъминлашни кўзда тутувчи 220 дан ортиқ устувор лойиҳа-
ларни амалга ошириш бошланган.

Бундан ташқари, 40 дан ортиқ ахборот тизимлари билан интеграциялашган 
геопортални ишга тушириш, жамоат транспорти ва коммунал инфратузилмани 
бошқаришнинг ахборот тизимини яратиш, ижтимоий соҳани рақамлаштириш ва 
кейинчалик ушбу тажрибани бошқа ҳудудларда жорий қилишни назарда тутувчи 
«Рақамли Тошкент» комплекс дастури амалга оширилмоқда [1].

Шу билан бирга республикада логистика соҳасини рақамлаштириш, соҳага замо-
навий рақамли технологияларни жорий қилиш долзарб вазифалардан бўлиб келмоқда. 

Ҳар йили денгиз орқали 4 триллион долларлик маҳсулотлар ташилади. 
Мутахассисларнинг ҳисоб-китобларига кўра, ушбу товарлар учун зарур бўлган 
ҳужжатлари учун сарфланадиган маблағ транспорт харажатларига кетадиган 
харажатнинг бешдан бир қисмигача етиши мумкин. 

Америка Қўшма Штатларда 500 минг та хусусий автотранспорт компаниялари, 
жаҳон денгиз транспортида эса 50 минг дан ортиқ савдо кемалари мавжуд. DHL 
компанияси Шарқий Африкадан музлатилган юкларни Европага етказишда 30 та 
ташкилотлар ҳамда 200 та турли хил хамкорлар ёрдамида етказилади.

Жаҳон савдосида логистика операцияларининг мураккаблиги йилдан йилга 

ортиб бормоқда. Замонавий таъминот занжирда кўплаб манфаатдор томонлар 
иштирок этади. Уларнинг барчаси талабнинг кескин ўзгариши, фирибгарлик, 
маржанинг қисқариши каби хавфларга дуч келади.

Блокчейн технологиясидан фойдаланиш етказиб берувчилар сонини камайтириш 
ва таъминот занжири шаффофлигини ошириш орқали бу вазиятни тубдан ўзгартириши 
мумкин. Блокчейн технологиялари ёрдамида корхона таъминот занжирини мустақил 
равишда тузиши натижасида товарларнинг ҳаракатини тезлаштиради ҳамда етказиб 
беришдаги тўсиқлар сонини камайтиради.

1-расм. Блокчейн технологияларини таъминот занжирини бошқаришда 
қўлланилишидаги афзалликлари.

Юқорида келтирилган 1-расмда блокчейн технологияларини логистика соха-
сида кўлланилишида эришиладиган самарадорликни юқори ва ўтра даражалари 
келтирилган.

Логистика соҳасидаги бир қанча корхоналар, уларни назорат қилувчи органларнинг 
иш жараёни қўл меҳнатига мослаштирилгани ҳамда етказиб бериш занжирига жалб 
қилинган корхоналарнинг кўплиги сабабли товарларнинг шаффофлиги пасайиши 
билан мураккаблашади. Блокчейн технологиясидан фойдаланиш натижасида савдо 
логистикасида харидлар, етказиб беришни бошқариш, юкларни кузатиш, божхона 
билан ҳамкорлик қилиш ва ҳоказолар билан боғлиқ кўплаб муаммоларни ҳал қилиши 
мумкин. 

Walmart корпорацияси ҳамкорлар билан Хитойдан чўчқа гўшти ва Мексикадан 
манго маҳсулотларини келиб чиқиши ва парваришини кузатиш бўйича пилот лой-
иҳани ишга туширди. Ушбу тизимда фермадан дўконга етказиб беришда жараёнида 
озиқ-овқат ва парваришлашни аниқлаш, уни тузатиш механизмлари жорий этилган. 
Лойиҳа 2017 йилда ишга туширилган ва 2018 йилда корпорация биринчи натижалар 
ҳақида ҳисобот беришга муваффақ бўлган. Блокчейнни жорий этишдан олдин товар-
лар партиясини келиб чиқишини текшириш учун бир ҳафта вақт керак бўлган. Блок-
чейн бир неча сонияда бу ишларни қилиш имконини беради. Бугунги кунда жаҳон-
нинг еткачи чакана савдо компаниялари етказиб берувчилар ва ишлаб чиқарувчилар 
билан блокчейн технологияси тизимларида ёрдамида ҳамкорлик олиб бормоқдалар. 

Блокчейн тармоғи етказиб бериладиган барча товарлар тўғрисидаги 

маълумотларни сақлаш, бу маълумот нафақт товарнинг маҳсулот қадоғининг рақами 
балки, маҳсулот товарга айланиш жараёнида амалга оширилган барча операциялар 
тўғрисидаги маълумотлар олиш имконини беради. Масалан маҳсулотга ишлатилган 
ўғитлар ёки озуқалар ҳақида маълумот олиш. Фермер хўжаликлари блокчейн 
тизимига маҳсулот ҳақидаги барча маълумотларни смартфондага ўрнатилган махсус 
иловага киритади ва шу тариқа маҳсулот тўғрисдаги маълумотлар тақсимлаш реестри 
базасида қайд этилади.

1-жадвал

Логистика соҳасинида Блокчейн технологияларини қўлланилиши бўйича турлари

Бу орқали маҳсулот қаерда етиштирилганлиги ёки чорва моллари қандай озуқа 
билан озиқланганлиги ва бошқа маълумотларни олиш мумкин.

АҚШнинг Америка банки (Bank of America Merrill Lynch (BofAML)), HSBC ва 
Сингапур aлоқа вазирлиги (IDA) билан биргаликда яратилган блокчейн платформасида 
экспортчилар, импортерлар ва уларнинг банклари ўртасида ахборот алмашинувини 
таъминловчи қўшма ишланмани тақдим этишган. Унда ақлли шартномалар ёрдамида 
автоматик равишда савдо операцияларини амалга ошириш мумкин.

Мавзуга оид адабиётлар таҳлили:

Бугунги кунда Логистика сохасида блокчейн технологгияларини қўллаш натижасида 
етказиб бериш, ишлаб чиқариш харажатлари камаяди ва ишлаб чиқариш самарадорлиги 
ортади. Мавзу юзасидан манбаларга янада яқинроқ назар соладиган бўлсак, ушбу мавзу 
доирасида жуда кўп тадқиқотлар олиб борилаётганлиги гувоҳи бўламиз. Мамлакати миз 
олимларидан Зайченко И.М., Смирнова А.М., Шаронова А.Д. ўз асарларида “Рақамли 



2023-yil

RAQAMLI IQTISODIYOT VA AXBOROT TEXNOLOGIYALARI

ELEKTRON JURNAL  // MAXSUS SON
5050

технологиялардан фойдаланиш инсон омилини минималлаштиради ва логистикнинг 
профессионал фаолиятидаги рискларни камайтиради” [2]. 

М. Свонннинг сўзларига кўра, блокчейн -бу кўп функцияли ва кўп даражали 
ахборот технологияси бўлиб, турли активларни хавфсиз қайд етиш учун мўлжалланган. 
Потенциал жиҳатдан, ушбу технология иқтисодий фаолиятнинг барча соҳаларини 
қамраб олади ва кўплаб қўллаш соҳаларига эга бўлади. Улар орасида молия, 
иқтисодиёт, нақд пул ҳисоб-китоблари, шунингдек, моддий ва номоддий активлар 
билан операциялар мавжуд [3].

А.А. Горишняя, Г.А. Чмут ўз изланишларида “Таъминот занжирларининг 
рақамли трансформацияси коммуникация тармоғи структурасини шакллантириш 
билан боғлиқ бўлган блокчейн технологиясидан фойдаланиш, таъминот занжирини 
режалаштиришнинг интеграциялашган тизими, рақамли егизак екотизим, таъминот 
занжирини назорат қилиш, мониторинг қилиш ва кузатиш учун рақамли бошқарув 
платформаси каби бир қатор унсурларни ўз ичига олиши керак” деган ҳулосага 
келганлар [4].

А.О. Жунусов ўз изланишларида Интеграциялашган логистика ривожланиши 
учун блокчейн, сунъий интеллект, буюмлар интернети ва бошқалар каби ахборот 
технологияларининг энг сўнгги ютуқларидан фойдаланиш керак. Уларни самарали 
қўллаш натижасида логистика бизнес-жараёнлари энг кучли ахборот технологиялари 
қўллаб-қувватлашини олади ва шу билан логистика муносабатларининг барча 
иштирокчиларини бирлаштирувчи ягона ахборот маконини шакллантириш орқали 
логистиканинг рақамли трансформациясини таъминлайди. «Ақлли» технологиялардан 
фойдаланиш логистика оқимларини бошқариш учун илгари мавжуд бўлмаган кўплаб 
имкониятларни амалга оширишга имкон беради [5].

Альпина Паблишер ўз изланишларида Ривожланишнинг яна бир сценарийси 
логистика хизматларини ишлаб чиқарувчиларининг янги бозорга кириши билан 
боғлиқ. Улар кўп функцияли ва кўп босқичли активларни ҳисобга олиш тизими бўлган 
блокчейн каби рақамли технологиялардан фаол фойдаланишга йўналтирилади. 
Блокчейнда маълумотлар ҳажми янги транзакциялар пайдо бўлиши ёки катта 
маълумотлар пайдо бўлиши билан ортадиган маълумотлар блокларининг хронологик 
занжирини яратади [6].

Бизнинг фикримизча логистика соҳасида блокчейн технологияларидан фой-
даланиш иқтисодий сектор (ёки фаолият соҳаси)нинг иштирокчилар ўртасида ўзаро 
манфаатли муносабатларни ягона ахборот муҳитида амалга ошириш, маълумотлар 
билан ишлаш учун рақамли технологиялар тўпламидан фойдаланиш ва таъминот 
занжирининг харажатларини камайтиришга олиб келадиган рақамли технология.

Тадқиқот методологияси:

Тадқиқотнинг методологик асоси блокчейн технологиялар ёрдамида транспорт 
ташувларини ва таъминот занжирини бошқаришни такомиллаштириш логистик 
тизимини самарадорлигини ошириш. Таҳлил жараёнида таққослаш, тизимли таҳлил 
усулларидан фойдаланилган. Кузатув методи орқали замонавий логистиканининг 
ҳолати баҳоланган ва абстракт-мантиқий фикрлаш орқали тегишли хулосалар 
шакллантирилган.

Таҳлил натижалари:

Cognizant (АҚШнинг IT хизматлари провайдери) корхонаси 2017 йилда 321 
мутахассислар иштирокида турли хил чакана савдо корхоналарида олиб борилган 
тадқиқотлар натижасини “Чакана савдо: блокчейн технологияларига йўл очиб беради 
(Retail: Opening the Doors to Blockchain) номли ҳисоботини эълон қилди. 

Мутахассисларнинг фикрича, блокчейн технологияларини корхонанинг опе-
рацион даражасидаги фаолиятига, шу жумладан, ахборот таъминоти, таъминот 
занжирини бошқариш ва молиялаштириш тизимларига жорий этилганда юқори 
самара беради.

Блокчейн тармоғидаги ҳар бир амалиёт бир кишидан бошқасига пул ўтказиш, 
блок сифатида эфирга узатилади ва занжирдаги бошқа блоклар занжирига қўшилади. 
Бундай ўтказмалар хавфсиздир, чунки улар аслида шифрланган хабар бўлиб, уни фақат 
қабул қилувчи очиши ва ушбу контентдан фойдаланиши мумкин. Транзакциялар рад 
этилмайди ва блокчейнда қайд этилади.

Блокчейн ёрдамида ҳар қандай жараён иштирокчилари ўзаро битимлар 
ва операциялар тўғрисидаги маълумотларни сақлайдилар. Ушбу маълумотлар 
уларнинг барчасига кўринади, уларни ўчириб бўлмайди ёки орқага қараб ўзгартириб 
бўлмайди. Технологиянинг ана бир хусусияти корхоналар ва истеъмолчилар учун 
катта имкониятлар очади: кўплаб жараёнларни соддалаштириш, қоғозбозлик ва 
воситачиларни йўқ қилиш, реал вақт режимида барча операцияларни кузатиш мумкин. 
Компаниялар бизнес харажатларини сезиларли даражада камайтириши, уларнинг 
мижозлари якуний маҳсулотни арзонроқ нархда олишлари мумкин. Бугунги кунда 
ушбу технологиянинг ягона камчиликлари унинг иштирокчиларининг камлигидир. 
Блокчейн тармоғида тижорат жараёнининг максимал самарадорлигига эришиш учун 
- товарларни ишлаб чиқаришдан тортиб уни мижозга етказиб беришдаги босқичдаги 
барча иштирокчилар, жумладан ишлаб чиқарувчи ва кўпинча божхона органлари 
ҳам иштирок етишлари керак.

Кўп сонли етказиб берувчилар, франчайзилар ва битимлар доимий равишда 
назорат қилиниши керак бўлган бошқа контрагентларга эга бўлган корхонада 
Блокчейнни жорий этиш самарали бўлади.

Блокчейн ёрдамида юкларни етказиб бериш. Етказиб берувчи юкни етказиб 
бериш учун зарур бўлган ҳужжатларни махсус онлайн хотирага юклайди ва блокчейнда 
маълумотларни сақлаш жойига ёрлиқ бўлади. Махсус дастурий таъминот ёрдамида 
товарлар билан операцияларни ўтказишнинг ҳар бир босқичида қайд этилади. Мисол 
учун, ноёб код билан омбор ходими жўнатмани етказиб берилишини имзо билан 
тасдиқлайди. У буни ҳатто смартфонидан махсус иловада ёрдамида ҳам қила олади. 
Барча иштирокчилар жўнатувчилар ва қабул қилувчиларни аниқлаш имконини берувчи 
шахсий калитга эга. Бу ҳам шифрланган коддир. Шундай қилиб, блокчейн ёрдамида 
томонлар фирибгарлик операцияларини олдини оладилар: криптография сабабли юкни 
бошқа шахс номига расмийлаштириш орқали олиб қўйишни имкони йўқ. Бу айниқса, 
қимматбаҳо товарлар ёки дори-дармонларни етказиб беришда жуда муҳимдир.

DHL ва Accenture корхоналари мутахассисларни ҳисоб-китобларига кўра, 
блокчейн технологиялари 2017 йилда 415 млн. доллардан 2022 йилда 7,68 миллиард 

долларгача ўсишини прогноз қилмоқда. Биргаликда ўтказилган тадқиқотда 
улар харажатларни оптималлаштириш, шунингдек, логистикада ҳужжатларни 
расмийлаштириш учун зарур бўлган вақтни қисқартиришда блокчейн тизимидан 
фойдаланишни тавсия қилмоқдалар.

Бир нечта иштирокчи ва жуда кўп ҳужжатларни ўз ичига олган мураккаб 
таъминот занжири маълумотларини автоматлаштирилган жараёнда сақланидиган 
рақамли платформага алмаштириш мумкин. Блокчейн ёрдамида ҳар бир манфаатдор 
томон маълумотлар базаларини назорат қилиш ҳуқуқига эга. Транзакциялар эса 
воситачиларсиз текширилиши ва рўйхатга олинади.

Қўлда тузилган қонуний шартномалар ўрнига юк билан бирга келадиган рақамли 
ҳужжатлар, яъни Smart шартномалар ёрдамида қайд этилади. Ҳужжатларни қоғоз 
кўринишида жўнатиш узоқ вақт талаб этади ва хатолар аниқлангандан сўнг юзага 
келган текширувлар кўп вақтни олади. Мисол учун, юк жўнатувчи товарни суғурта 
қилиш учун пул тўлаган, кейин эса товарни ўтказиш вақтида бу тўлов ҳужжатларда 
акс эттирилмаганлиги маълум бўлди.

2-расм. Логистикада блокчейн технолдогиясини ишлаш тартиби1.

Smart шартномалар қабул қилувчига юк жўнатилишидан олдин зарур 
ҳужжатларни кўриш ва реал вақт режимида у билан бўлган барча жараёнларни 
кузатиб бориш имконини беради. Smart шартномаларда барча имзолар электрон 
равишда имзоланади. Электорн имзо ҳам юридик кучга эга бўлиб, низолар юзага 
келганда судга далил сифатида тақдим этилиши мумкин. Лекин, шу кунга қадар бу 
борада ҳали ҳеч қандай суд жараёни кузатилмаган.

Блокчейн технологиялари савдо жараёнларини рақамлаштириш, таъминот 
занжирини кузатишда юкларни расмийлаштириш учун сарфланадаган вақтни ва 
уларга билан боғлиқ ҳаражатларни қисқартириш бўйича иштирокчилар билан реал 
вақт режимида маълумот алмашиш имконини беради. 

1 Муаллиф томонидан ишлаб чиқилган.

Фойдаланувчиларнинг криптовалюталар билан операцияларни амалга оши-
ришда фойдаланиладиган очиқ блокчейн тармоғидан фарқли ўлароқ, логистикада 
ишлатиладиган корпоратив блокчейн ёпиқ тармоқдир. Бунда барча иштирокчилар 
идентификация қилинади ҳамда махсус код шаклидаги кириш калитларига эга. 
Бундай тизимни бузиш ва ўз операциясини бажариш деярли мумкин эмас. Чунки, 
занжирдаги ҳар бир транзакция барча иштирокчиларининг розилигини талаб қи лади. 
Интерпол маълумотларига кўра, ҳар йили 1 миллиондан ортиқ одам қалбаки дори 
воситаларидан вафот этади. Онлайн сотиладиган фармацевтика маҳ сулотларининг 
15,5 фоизи қалбакидир ва ривожланаётган давлатларнинг дори воситалари 
бозорининг 30 фоизи қалбаки махсулотлари билан тўлган.

Қалбаки дори воситаларини сотиш муаммосини чеклаш учун DHL ва Accen-
ture компаниялари фармацевтика саноати маҳсулотларини кузатиш тизимини ишга 
туширишди. Бу тизим маҳсулотларга берилган махсус серия рақами ёрдамида 
маҳсулот ишлаб чиқаришдан то уни харид қилишгача бўлган босқичларни ҳуж-
жатлаштиради. Блок-занжир фармацевтика маҳсулотлари қонуний ишлаб чиқарув-
чилардан келганлиги ҳамда истеъмолчиларга етказиб бериш жараёни тўғри ташкил 
этилагинини кўрсатиб беради.

Тадқиқотлар натижасида таъминот занжирини бошқаришда блокчейнни қўллаш 
соҳасидаги таҳлил асосида корхоналар фаолиятига блокчейн тизимини жорий этиш 
стратегиясини ишлаб чиқишда қуйидаги тамойиллар ишлаб чиқилди:

• мақсадни йўналтириш. Янги тизимни жорий этишнинг мақсад ва вазифалари,
уларнинг корхонанинг стратегик мақсадларига мувофиқлиги аниқ белгиланиши ке-
рак. Амалга оширилаётган тизим бизнеснинг ўзига хос хусусиятларига мос келиши 
керак;

• изчиллик ва бозорга йўналтирилганлик. Блокчейн тизимини жорий қилишда
ўзгарувчан ташқи омилларни ҳисобга олган ҳолда таъминот занжирининг барча 
иштирокчиларининг ўзаро мувофиқлаштирилган таъсири;

• ўзаро фаолият функсияси. Ҳар бир ташкилот доирасида янги муносабатлар
тизимини қуриш жараёнида иштирок этувчи барча бўлимлар блокчейн тизимини 
ишлаб чиқиш ва кейинчалик бошқаришда иштирок этишлари керак;

• иқтисодий мақсадга мувофиқлиги. Таъминот занжирига блокчейн тизимини
жорий этишда айланма маблағлари ва сотув хажмини ортиши, ишлаб чиқариш қув-
ватларидан фойдаланиш коэффицентини ошириш. Блокчейн тизимини таъминот зан-
жири иштирокчиларига берадиган устунликларини таҳлил қилиш.

Бизнинг фикримизча, блокчейн технологияси таъминот занжиридаги асосий 
вазифларани бажаришда, ҳусусан, таъминот занжирининг ишончлиги, барқарорлиги 
ва мослашувчанлигига ижобий таъсир кўрсатади. Таъминот занжирини бошқаришда 
блокчейндан фойдаланишнинг қуйидаги афзалликларидан иборат:

• таъминот занжиридаги барча логистик харажатларини камайтириш;
• операцион фаолиятда тизимли рискларни камайтириш;
• товарлар хавфсизлигини ошириш, товарларни етказиб бериш ва сақлаш жара-

ёнида йўқотишлар даражасини камайтириш;
• товарларни ишлаб чиқарувчилар (етказиб берувчилар) ва товарларни тақсим-

лаш жараёни ҳақидаги маълумотларнинг шаффофлиги ва ишончлилигини таъминлаш;

• таъминот занжирида мослашувчанликка эришиш;
• логистик тизим ичида ахборот оқимларини юқори даражада ҳимояланганлиги;
• рухсатномалар ва уларга илова қилинган рақамли ҳужжатлар, жумладан сер-

тификатлар, лицензиялар, акцизлар тўланганлиги тўғрисидаги тасдиқномалар ва бо-
шқаларни сақлаш муддатини чекланмаганлиги;

• халқаро савдони амалга оширишда товарларни божхона назоратидан ўтиш
тезлигини ошириш;

• таъминот занжирининг барча иштирокчилари фаолиятини мувофиқлашти-
ришни таъминлаш;

• чакана савдо тармоғига келиб тушган товарларнинг келиб чиқиши ҳақида тў-
лиқ ва инкор етиб бўлмайдиган маълумотларни тақдим етиш орқали истеъмолчилар 
ҳуқуқларини таъминлаш;

• сохта махсулотлар импорти улушининг камайиши;
• сифасиз озиқ-овқат маҳсулотларини истеъмол қилиш билан боғлиқ касалли-

клар сонини камайтириш;
• реал маълумотлар асосида, масалан, етказиб беришнинг реал тезлиги, иқлим

шароити ва бошқаларни ҳисобга олган ҳолда қурилиши мумкин бўлган хизмат кўрса-
тиш соҳасида динамик нарх стратегиясини қўллаш.

Шу билан бирга тадқиқотлар натижасида бозор иштирокчилари томонидан 
логистика соҳасида блокчейн технологияларини кўллашда бир-қатор қийинчиликларга 
дуч келидаши. Улар: 

• блокчейн технологиясини кўллашда норматив хуқуқий асослар мавжуд эмаслиги;
• корхоналарда ушбу технологиянинг моҳияти ва уни амалга ошириш имконият-

ларини тушунмаслиги;
• ушбу технологияни жорий этиш натижасида бизнес жараёнларни тубдан ўзгар-

тириш керак бўлади. Бу эса одатий бизнес жараёнларини ўзгартиришга олиб келади;
• блокчейн технологиясини жорий этишда киритиладиган сармоя миқдорини

ҳисоблашни мураккаблиги;
• ушбу соҳадаги муаммоларни ҳал қилишга қодир мутахассисларнинг етишмаслиги;
• мавжуд ахборот тизимини алмаштириш ёки мослаштиришда амалга ошириш

жараёнини мураккаблиги.

Хулоса ва таклифлар:

Хулоса сифатида шуни таъкидлаш керакки, Республика корхоналарининг экпорт 
салоҳиятини ошириш, ишлаб чиқариш хажмини ошириш учун логистика соҳасини 
ўрни беқиёсдир. Чунки, хар бир ишлаб чиқарувчи ва экспорт қилувчи корхона етказиб 
бериш харажатлари, транспорт ташувлари харажатларини камайтириш, таъминот 
занжиридаги узилишларни олдини олишда блокчейн технологияларини фойдаланиш 
натижасида юқорида келтирилган самарадорликка эшишиши мумкинлимгини 
таъкидлаб ўтамиз. Давлат даражасида эса, республикада яширин иқтисодиётни 
олдини олиш, республика бозорларига контрафакт, сифатсиз ва қалбаги товарларни 
кириб келишини олдини олишга ёрдам беради.

